
4. flokkur kvenna íslandsmeistari 1995 

Suðurnesjameistarar 1969 



Ágætu félagar  
 
Þegar við lítum yfir síðastliðið ár kemur upp í hugann þakklæti til 
allra sem starfað hafa innan Knattspyrnudeildar UMFG og ekki 
gefist upp, þrátt fyrir mótlæti á köflum. Við höfum verið lánsöm og 
átt góðar stundir saman  síðustu áratugi. En síðustu ár hafa verið 
erfið á margan hátt, margar rangar ákvarðanir teknar og jafnvel 
stöðnun á ýmsum sviðum þar sem við vildum sjá framfarir.  
 

Mótlæti 
Í lok október 2014 féll þungur dómur á Knattspyrnudeildina vegna 
ráðningarsamnings Guðjóns Þórðarsonar. Niðurstaðan er mikil 
vonbrigði, en mannorð okkar er óskaddað. Við sem berum ábyrgð á 
starfi og rekstri deildarinnar erum reynslunni ríkari og höfum gert 
málið upp. 
 
Tvö erfið mál frá 2011 voru óuppgerð í árs byrjun 2014 og voru í 
meðferð hjá FIFA. Michal Pospisil var með óuppsegjanlegan 
samning frá mars 2011 og út árið 2012. Michal lenti í deilum við 
fyrrum formann deildarinnar, Þorstein Gunnarsson. Michal kláraði 
keppnistímabilið út septemer 2011 og fór síðan heim til Tékklands 
og gerði kröfu um laun út árið 2012. Þessu máli lauk loks með 
samkomulagi í nóvember 2014 þar sem Grindavík gerði upp við 
Michal og er málið út af borðinu.  
 
Annað mál sem lá á borði FIFA var vegna seinni greiðslu frá 
knattspyrnufélaginu Burgas vegna sölu á Jósef  Kristni Jósefssyni 
með gjalddaga 1. apríl 2011 en var ógreidd. Grindavík sendi kröfuna 
til FIFA til innheimtu. Í framhaldi af því gerði Burgas kröfu á 
Grindavík um sömu upphæð sem uppeldisbætur vegna  
félagsskipta Jósefs aftur til Grindavíkur og lauk því máli með sátt í 
mars 2014 þar sem báðir aðilar drógu kröfu sína til baka.  
 
Þar með er knattspyrnudeildin endanlega laus við þessi erfiðu FIFA-
mál og vil ég geta þess hér að við nutum aðstoðar frá Erni 
Gunnarssyni lögfræðingi, Geir Þorsteinssyni formanni KSÍ og Þóri 
Hákonarsyni framkvæmdastjóra KSÍ. 
Vil ég þakka þeim félögum fyrir aðstoð í þessum málum. 
 

Bjartir tímar framundan 
Strax í febrúar eftir síðasta aðalfund var ákveðið að yfirfara alla 
samninga yngri flokka þjálfara sem voru lausir í lok ágúst 2014. 
Lögð var áhersla að gera meiri kröfur til þjálfara, gera starfslýsingu 
þeirra skýrari og fjölga iðkendum. Það hefur borið árangur því strax 
í lok árs 2014 höfðu 40 iðkendur bæst við. Helgi Bogason 
varaformaður hafði yfirumsjón með þessari  vinnu.  
 
Það eru sterkir árgangar að koma upp í yngri flokkum, bæði hjá 
drengjum og stúlkum. Þarna þurfum við að vanda okkur vel, hugsa 
um gæði, forvarnir og hvetja fleiri til þátttöku. 2. flokkur karla hefur 
verið vandamál hjá mörgum félögum vegna lélegrar þátttöku og 
þannig var það hjá okkur í sumar. Stjórn Knattspyrnudeildar UMFG 
hefur barist fyrir því í mörg ár að breyta aldurskiptingu á yngri 
flokkum á landsvísu og fylgja eftir aldurskiptingu hjá yngri 
landsliðum; 2. flokkur, aldurskipting eins og U-21, 3 flokkur eins og 
U-19 og 4 flokkur eins og U-17. 
 

Meistaraflokkur karla og kvenna 
Undir lok s.l. keppnistímabils ákvað Milan Stefán Jankovic að hætta 
með meistaraflokk karla og óskaði eftir að taka að sér 2. flokk karla 
sem var samþykkt. Stjórn deildarinnar ákvað í framhaldi að ráða 
nýja þjálfara fyrir meistaraflokk karla.  

Pálmi Ingólfsson aðstoðarþjálfari meistaraflokks karla lét einnig af 
störfum en hann var með samning út 2014. Við þökkum þeim 
félögum fyrir samstarfið sem var gott og farsælt þrátt fyrir að hafa 
ekki náð að koma meistaraflokk upp í Pepsídeild eins og stefnt var 
að.  
 
Tommy Nielsen, margfaldur Íslandsmeistari með FH og síðast 
leikmaður og aðstoðarþjálfari Fjarðarbyggðar var ráðinn þjálfari 
meistaraflokks karla þann 25. september 2014. Óli Stefán 
Flóventsson var síðan ráðinn í fullt starf  hjá deildinni sem 
aðstoðarþjálfari með Tommy og aðalþjálfari 3. flokks karla, auk 
annarra starfa á skrifstofu deildarinnar. Óli Stefán hefur þjálfað lið 
Sindra undanfarin ár með góðum árangri. 
Það er ánægjulegt að fá þessa hæfu þjálfara til starfa og væntir 
Knattspyrnudeildin mikils af samstarfinu við þá. Óli Stefán er með 
margar frábærar hugmyndir sem við eigum eftir að sjá á komandi 
mánuðum. Hann mun taka á öllum þáttum sem tilheyra okkar 
starfsemi og ég lofa því að það eru spennandi tímar framundan fyrir 
iðkendur, foreldra, stjórn og ráð og ekki síst fyrir stuðningsmenn.  
Talsverðar  breytingar verða  á leikmannahópi  meistaraflokks karla 
á næsta keppnistímabili. Fjórir fastamenn hafa leikið sinn síðasta 
leik með Grindavík í bili.  Óskar Pétursson er á leið erlendis til 
frekara náms og einn besti og efnilegasti leikmaður okkar Daníel 
Leó Grétarsson var seldur til Álasunds í Noregi í byrjun nóvember. 
Juraj Grizelj átti eitt ár eftir af samningi og óskaði eftir að slíta 
honum af persónulegum ástæðum. Juraj gat þess að hann myndi 
ekki spila fyrir annað félag á Íslandi og náðist samkomulag um sölu 
á honum og nú eru fréttir að berast að hann sé búinn að semja við 
KA án þess að vera búinn að fá félagsskipti úr Grindavík. Jordan 
Edridge samdi við Selfoss. Við þökkum þeim félögum fyrir þeirra 
framlag og  gott samstaf um leið og við óskum þeim velfarnaðar.  
Í meistaraflokki  kvenna er verið að byggja upp sterkan 
leikmannahóp af stúlkum sem eru uppaldar í Grindavík og undir 
stjórn Ægis Viktorssonar. Það er ekki langt í að við sjáum Grindavík 
á meðal þeirra bestu í meistaraflokki  karla og kvenna.  
Við eigum mikinn efnivið af uppöldum leikmönnum af  báðum 
kynjum sem nú fá tækifæri til að sanna sig í meistaraflokki og það 
ríkir bjartsýni fyrir sumarið 2015. Það er eitt af markmiðum okkar 
að sjá drauminn rætast hjá leikmönnum til að komast í 
atvinnumennsku erlendis.  
Daníel Leó Grétarsson er eitt besta dæmi um hvernig menn láta 
draum sinn rætast. Hann var á samningi hjá Grindavík frá árinu 
2012 til 2016 og algjör fyrirmynd utan sem innan vallar. Hann 
stundaði aukaæfingar og var með markmið sín á hreinu og mikinn 
aga. Við áttum gott samstarf við fjölskyldu Daníels þegar Álasund 
sýndi áhuga á að fá hann til sín. Fyrstu kauptilboðin voru ekki 
ásættanleg og við höfnuðum þeim og létum fjölskyldu Daníels vera 
upplýst allan tímann. 10. nóvember s.l. undirrituðum við samning 
um sölu á Daníel til Álasunds. Við óskum Daníel og hans fjölskyldu 
til hamingju með þennan stóra áfanga og óskum þeim velfarnaðar.  
 

Daníel Leó og Guðrún Bentína íþróttafólk ársins í Grindavík 
Knattspyrnufólkið okkar, Daníel Leó Grétarsson og Guðrún Bentína 
Frímannsdóttir voru kjörin íþróttamaður og íþróttakona Grindavíkur 
2014 við hátíðlega athöfn í Hópaskóla á gamlársdag. Þau voru bæði 
lykilmenn í karla og kvennaliði okkar í sumar í 1. deild og einnig 
leikmenn ársins á lokahófi knattspyrnudeildar. 

 
UEFA U-17 keppni kvenna 

UEFA heldur úrslitakeppni U-17 kvenna árið 2015 á Íslandi.  
KSÍ hefur ákveðið að opnunarleikur úrslitakeppninar verði á 
Grindavíkurvelli 22. júní 2015.  

Þá fara fram tveir leikir á Grindavíkurvelli. Samkomulag um þetta 
verkefni var undirritað í nóvember s.l. milli Knattspyrnudeildar 
UMFG og KSÍ.  
Það eru gerðar miklar kröfur frá UEFA til þeirra sem halda slíka 
keppni og því er þetta mikill heiður fyrir Knattspyrnudeild UMFG 
og Grindavíkurbæ að fá svo stóra keppni sem verður sjónvarpað 
beint út í hinn stóra heim. 
  

Fastir viðburðir 
Fyrir utan daglegan rekstur heldur stjórn deildarinnar utan um 
fasta viðburði. Við ásamt körfuknattleiksdeild höldum saman 
Þorrablót í janúar, um sjómannahelgi höldum við fótboltamót og 
kvöldskemmtun með saltfiskveislu fyrir 30 ára og eldri sem við 
köllum  Bacalaomót, í september er lokahóf fyrir meistaraflokk 
karla og kvenna ásamt 2. flokk, og á aðventunni höldum við 
aðventuhátíð fyrir stuðningsmenn þar sem boðið er uppá 
hangikjöt og meðlæti. Í lok janúar 2015 bættist við nýr viðburður 
sem er kominn til að vera, Knattspyrnuskóli Lýsi hf.  Hugmynd sem 
Óli Stefán kom með og vakti mikla gleði og ánægju hjá 172 
iðkendum. Meðal þjálfara voru A- landsliðsþjálfarar karla og 
kvenna. Þessu fylgir mikil vinna og það hefur verið okkar einkenni 
og styrkur hvað við eigum gott fólk sem er tilbúið að leggja á sig 
mikla vinnu ár eftir ár. Bjarni Ólason kokkur hefur séð um að elda 
fyrir okkur á öllum þessum viðburðum í áratugi endurgjaldslaust, 
ég velti því oft upp hvar værum við án Bjarna. Hann er einstakur.  
 

Hópið og stúkan 
Í mars 2015 verður tekið í notkun fyrsti hluti í uppbyggingu 
íþróttamannvirkja í Grindavík. Ég óska Grindavíkurbæ og deildum 
UMFG sem stunda íþróttir innanhús til hamingju með þennan 
áfanga. Við horfum fram á veginn með bjartsýni og nú má alls ekki 
stoppa fyrr en við höfum lokið við að byggja nýtt íþróttahús og 
aðstöðu við Hópið og stúku. Það þarf enga þarfagreiningu né 
útreikninga til að réttlæta þessar byggingar, þær fyllast strax af 
iðandi lífi sem mun bæta okkar samfélag til muna. 
Okkar markmið og draumur er að fara að undirbúa flutning úr 
Gulahúsinu yfir í nýja aðstöðu við stúku og Hópið, þar sem við 
getum haldið alla viðburði með glæsibrag.  Meðal annars höfum 
við velt upp þeim möguleikum að bjóða Codland og 
Fisktækniskólanum aðstöðu í nýju mannvirki við stúkuna sem 
myndi henta þeim vel. Hópið er staður sem hægt er að breyta í 
skemmtistað og við eigum að nota undir stóra sem smáa viðburði. 
Það er hægt að hafa sama hitastig þar inni og í íþróttahúsinu. 
Willum Þór  Þórsson alþingismaður mælti fyrir frumvarpi í byrjun 
febrúar um að endurgreiða virðisaukaskatt til íþróttafélaga. Í 
þessu frumvarpi er meðal annars lagt til að íþrótta- og 
ungmennafélögum verði endurgreiddur allur VSK-ur af vinnu 
manna við nýbyggingar á íþróttamannvirkjum. Tímabilið í 
frumvarpinu er frá 1. janúar 2015 til 1. janúar 2016.  
Undirritaður hóf þessa vsk-baráttu 27. okt 2008 sem endaði sem 
lög frá Alþingi 1. mars 2009 og hefur skilað Grindavíkurbæ 
umtalsverðum fjárhæðum, uppundir  þrjúhundruð milljónum 
vegna vsk-endurgreiðslu á framkvæmdum sínum frá 1. mars 2009. 
Ég hef skrifað um íþróttamannvirkin í öllum mínum skýrslum og 
vona að við hefjumst handa við uppbyggingu við Hópið og stúku 
strax með vorinu. Hópið er á undanþágu gagnvart WC- og 
búningaaðstöðu.  
Knattspyrnudeildin mun verða sjálfbær um leið og við sjáum 
þessa byggingu tekna í notkun. Tekjur af veitingasölu mun skila 
deildinni tugum milljóna árlega. Það er ekki boðlegt að láta 
iðkendur þurfa að fara yfir í núverandi búningsklefa yfir 
vetrartímann. Það eru dæmi um að leikmönnum hafi slegið niður 
og fengið slæma flensu og lungnabólgu við að þurfa fara úr 
upphituðu Hópinu út í vetrarveður. 
.  

Samstarf  Knattspyrnudeildar og Lýsi hf 
Við fögnuðum 30 ára samstarfi við Lýsi hf á síðasta ári sem er 
einstakt. Núverandi samningur rennur út í lok árs 2015, það er 
okkar von að við getum haldið samstarfinu áfram sem hefur verið 
einstaklega farsælt. 
 
Ágætu félagar 
Nú um áramótin lét Sigurgeir Guðjónsson af  störfum  sem bókari 
deildarinnar. Hann hefur séð um bókhaldið frá 1977 með miklum 
sóma, stjórn Knattspyrnudeildar þakkar Sigurgeir fyrir gott 
samstarf. Daglegt bókhald mun færast inn á skrifstofu í 
Gulahúsinu og mun Hjörtur Waltersson framkvæmdastjóri sjá um 
bókhaldið ásamt daglegum rekstri.  
 
Knattspyrnudeildin er lögaðili og er rekin eins og fyrirtæki með 
öllum skyldum og er gríðarstór vinnustaður. Útsvarstekjur sem 
falla af okkar rekstri eru um átta milljónir. Umfangið hefur aukist 
mikið og í áætlun okkar fyrir 2015 er gert ráð fyrir því að velta 
deildarinnar fari yfir 160 milljónir. Þrátt fyrir rúmlega tuttugu 
milljóna króna tap á síðasta ári gerum við ráð fyrir því í áætlun 
okkar að vera með tekjuafgang 2015. Um s.l. áramót 
endurnýjuðum við samstarfssamninga við okkar stærstu 
samstarfsaðila sem er ánægulegt.  
 
Fastir starfsmenn á skrifstofu deildarinnar í Gulahúsinu eru 
Hjörtur Waltersson framkvæmdastjóri, Ægir Viktorsson sem hefur 
umsjón með fræðslu- og  dómaramálum, sinnir faglegu 
íþróttastarfi barna- og unglinga ásamt því að vera yfirþjálfari 
yngriflokka og í haust bættist Óli Stefán Flóventsson við á 
skrifstofuna, hann sér um faglegt íþróttstarf ásamt því að þjálfa.  
 
Ég vil þakka öllu samstarfsfólki, stuðningsmönnum, 
styrktaraðilum, og iðkendum fyrir gott samstarf á liðnu starfsári 
og vona að árið 2015 verði okkur gjöfult í leik og starfi 

 

Jónas Karl Þórhallsson  

Formaður Knattspyrnudeildar UMFG 

 

 

 

 

 

 

 

 

 

 

 

 

 

 

Daníel Leó og Guðrún Bentína voru kjörin íþróttamaður og 

íþróttakona  Grindavíkur 2014. 



Stjórn knattspyrnudeildar: 
Formaður: Jónas Þórhallsson  

jonas@thorfish.is 

Varaformaður: Helgi Bogason  

Gjaldkeri: Eiríkur Leifsson 

Ritari:  Sigurður Halldórsson 

Meðstjórnandur: Rúnar Sig. Sigurjónsson  

Ragnar Ragnarsson 

Þórarinn Ólafsson 
 

Meistaraflokksráð: 
Formaður: Rúnar Sig. Sigurjónsson 

runarss@simnet.is 

Þórarinn Ólafsson 

Jón Þór Hallgrímsson 
 

Kvennaráð: 
Formaður: Guðmundur L. Pálsson   

glpalsson@simnet.is 

Gjaldkeri: Petra Rós Ólafsdóttir  

Meðstjórnendur: 

Sigurður Enoksson  

Gerður Björg Jónasdóttir  

Ágústa Jóna Heiðdal  

Unglingaráð: 
Formaður: Grétar Valur Schmidt  

gretarschmidt@simnet.is 

Meðstjórnendur: 

Arna Magnúsdóttir  

Ármann Á. Harðarson 

Ástrún Jónasdóttir 

Herdís  Gunnlaugsdóttir 

Ragnheiður Þóra Ólafsdóttir 

Róbert Ragnarsson 
 

Framkvæmdastjóri : 
Hjörtur Waltersson umfg@centrum.is 

Aðrir starfsmenn: 

Ægir Viktorsson aegir@umfg.is 

Óli Stefán Flóventsson olistefan@umfg.is 
 

Stangarskotið.  

Ritstjórn: Petra Rós Ólafsdóttir, Hjörtur Waltersson  

og Óli Stefán Flóventsson.  

Prentað hjá Litróf og dreift í öll hús í Grindavík. 

 

Forsíðumyndir: Ljósmyndari efri myndar óþekktur, 
neðri myndina tók Sigurður M. Ágústsson.   

 

 

 

 

 

 

Knattspyrnuskóli UMFG  
Knattspyrnuskóli UMFG verður starfræktur í sumar eins og 

undanfarin sumur. Námskeiðin eru opin öllum iðkendum á 

aldrinum 6-14 ára, bæði piltum og stúlkum. Um er að ræða fjögur  

viku námskeið í júní og þrjú viku námskeið í ágúst.  

Á námskeiðunum verður iðkendum skipt upp eftir aldri og getu 

þannig að allir fái verkefni við sitt hæfi. 

Námskeiðin eru : 

8.júní - 12.júní 

15.júní - 19.júní 

22.júní - 26.júní 

29.júní - 3.júlí 

4.ágúst - 7.ágúst 

10.ágúst - 14.ágúst 

17.ágúst - 21.ágúst  
 

Eldri fyrir hádegi (5.bekkur— 8.bekkur) kl.10.00 

Yngri eftir hádegi (1.bekkur—4.bekkur) kl.13.00 
 

Skráning á námskeiðin hefjast vikuna 1. - 5. júní í Gulahúsi. 

Verð á námskeið er  2.500 kr.  

Þátttakendum verður svo boðið á veglega lokahátíð 

knattspyrnuskólans í lok sumars. 
 

Umsjón með skólanum hafa  

Ægir Viktorsson  

yfirþjálfari yngri flokka knattspyrnudeildar Grindavíkur,  

Sara Hrund Helgadóttir  

leikmaður m.fl. kvenna,  

Óli Stefán Flóventsson  

þjálfari m.fl kk og 3.fl kk   

auk annarra gestaþjálfara. 



  

8. flokkur bæði kyn.  
(leikskóli) 

Steinberg Reynisson  
KSÍ-3   gsm: 699-2143 

Facebook síða:  
8 flokkur barna (fótbolti) 

 
 

Æfingin fer fram við Gula hús. 
Æfingatími í sumar: 

Miðvikudagur  17:00-18:00 

7. flokkur kvenna. 
(1. og 2. bekkur) 

Þjálfari Steinberg Reynisson  
KSÍ-3   gsm: 699-2143 

Facebook síða:   
7. flokkur kvk Grindavík (fótbolti) 

 

Æfingar fara fram við Gula hús. 
Æfingatímar í sumar: 

Mánudagur: 17:00  
Þriðjudagur:  17:00 

Fimmtudagur: 17:00  

6. flokkur kvenna. 
(3. og 4. bekkur) 

Þjálfari Margrét Rut Reynisdóttir 
 KSÍ-1   gsm: 663-5403 

Facebook síða:   
6. flokkur kvenna í Grindavík 

 

Æfingar fara fram á æfingasvæði. 
Æfingatímar í sumar: 

Mánudagur: 10:00 
Þriðjudagur:  10:00 

Miðvikudagur: 10:00 
Fimmtudagur: 10:00  

5. flokkur kvenna. 
(5. og 6. bekkur) 

Þjálfari G. Bentína Frímannsdóttir  
KSÍ-3  gsm: 823-9023 

Facebook síða:   
5 fl kvenna Grindavík 

 

Æfingar fara fram á æfingasvæði. 
Æfingatímar í sumar: 

Mánudagur: 13:00 
Þriðjudagur:  13:00 

Miðvikudagur: 13:00 
Fimmtudagur: 13:00 

4. flokkur kvenna. 
(7. og 8. bekkur) 

Þjálfari Anna Þórunn Guðmundsdóttir 
KSÍ-2  gsm: 691-3656 

Facebook síða:  
Grindavík 4.flokkur Kvk 

 

Æfingar fara fram á æfingasvæði. 
Æfingatímar í sumar: 

Mánudagur: 13:00 
Þriðjudagur:  13:00 

Miðvikudagur: 13:00 
Fimmtudagur: 13:00  

3. flokkur kvenna.  
(9. og 10. bekkur) 

Þjálfari Ægir Viktorsson 
 UEFA-A   gsm: 820-2885 

Facebook síða:  
3.flokkur kvenna 2014-2015 

 

Æfingar fara fram á æfingasvæði. 
Æfingatímar í sumar: 

Mánudagur: 18:15 
Þriðjudagur:  18:15 

Miðvikudagur: 18:15 
Fimmtudagur: 18:15 

7. flokkur karla. 
(1. og 2. bekkur) 

Þjálfari Sveinn Þór Steingrímsson 
 UEFA-B   gsm: 616-2025 

Facebook síða:  
7. og 8. flokkur kk í Grindavík 

 
 

Æfingar fara fram við Gula hús.  
Æfingatímar í sumar: 

Mánudagur: 09:30 
Þriðjudagur:  09:30 

Fimmtudagur: 09:30 

6. flokkur karla. 
(3. og 4. bekkur) 

Þjálfari Sveinn Þór Steingrímsson 
 UEFA-B  gsm: 616-2025 

Facebook síða:  
6.flokkur drengja 2013-2014 

 
 

Æfingar fara fram á æfingasvæði. 
Æfingatímar í sumar: 

Mánudagur: 10:30 
Þriðjudagur:  10:30 

Miðvikudagur: 10:30 
Fimmtudagur: 10:30 

5. flokkur karla. 
(5. og 6. bekkur) 

Þjálfari Einar Jón Ólafsson 
 KSÍ-2   gsm: 899-3823 

Facebook síða:  
5 fl kk Grindavík 

 
 

Æfingar fara fram á æfingasvæði. 
Æfingatímar í sumar: 

Mánudagur: 12:00 
Þriðjudagur:  12:00 

Miðvikudagur: 12:00 
Fimmtudagur: 12:00  

4. flokkur karla. 
(7. og 8. bekkur) 

Þjálfari Vignir Arason 
 UEFA-B   gsm: 691-0777 

Facebook síða:  
4-3 Flokkur Karla 2013-2014 í 

Grindavík 
 

 
Æfingar fara fram á æfingasvæði. 

Æfingatímar í sumar: 
Mánudagur: 18:00 
Þriðjudagur:  18:00 

Miðvikudagur: 18:00 
Fimmtudagur: 18:00  

3. flokkur karla. 
(9. og 10. bekkur) 

Þjálfari Óli Stefán Flóventsson 
 UEFA-A  gsm: 865-1531 

Facebook síða:  
4-3 Flokkur Karla 2013-2014 í 

Grindavík 
 

 
Æfingar fara fram á æfingasvæði. 

Æfingatímar í sumar: 
Mánudagur: 19:15 
Þriðjudagur:  19:15 

Miðvikudagur: 19:15 
Fimmtudagur: 19:15 

Yfirþjálfari yngri flokka 
Ægir Viktorsson  

UEFA-A    gsm: 820-2885 
aegir@umfg.is 

 

Markmannsþjálfari  
yngri flokka: 

Benóný Þórhallsson 
KSÍ-2   gsm: 771-2676 

 

Mætum stundvíslega á 
æfingar. 

 

Upplýsingar um yngri flokkana okkar. 

Sumaráætlun birt með fyrirvara um breytingar. Fylgist með á síðum flokkanna.  



Lokahófið okkar var haldið laugardaginn 20. september, sama dag og karlaliðið lék sinn síðasta 

leik í Íslandsmótinu, sem markaði lok knattspyrnusumarsins hjá okkur í Grindavík.  Hófið var 

haldið í íþróttahúsinu sem búið var að breyta í hinn flottasta veislusal. En það gerist ekki að 

sjálfu sér og liggur mjög mikil vinna að baki því að breyta íþróttahúsinu og þurfa því margar 

hendur að vinna saman til að allt gangi upp. Við eigum sem betur fer marga bakhjarla sem eru 

tilbúnar að leggja okkur lið og því er ýmislegt hægt að framkvæma. Látum við myndir hér á 

þessari opnu segja þá sögu.  

Lokahófið var einstaklega vel heppnað og vel á fjórða hundrað gesta áttu þar saman gott 

kvöld.  Í ár var hófið einstaklega glæsilegt en knattspyrnudeildin fagnaði um leið 30 ára 

samstarfsafmæli við Lýsi.  

Veislustjórinn Örvar Þór Kristjánsson stóð vel fyrir sínu og Helgi Björnsson og KK tóku lagið 

fyrir veislugesti. Stjórnin með Siggu Beinteins og Grétari Örvars léku svo fyrir dansi fram á nótt 

og Björgvin Halldórsson tók nokkur lög með hljómsveitinni.   

Lýsi fékk þakklætisvott frá deildinni 
fyrir gott og farsælt  samstarf í 30 ár. 
Fá félagslið geta státað sig af svo 
löngu samstarfi við aðalstyrktaraðila.  

Íþróttahúsið afhent klukkan 17:30  

á föstudegi. 



Klukkan 14:06 á sunnudeginum. 

Allt orðið eins og það var klukkan 

17:30 á föstudeginum.  Í meistaraflokki karla var Daníel Leó Grétarsson valinn 

leikmaður ársins. Alex Freyr Hilmarsson varð í 2. sæti 

og kempan Scott Ramsay varð í 3. sæti. Markahæstur 

var Juraj Grizey og efnilegastur var Hákon Ólafsson. 

 

Í meistaraflokki kvenna var Guðrún Bentína 

Frímannsdóttir valin leikmaður ársins. Margrét 

Albertsdóttir var markahæst og Helga Guðrún 

Kristinsdóttir var valin efnilegust. 

Bentína og Daníel Leó leikmenn ársins. 

Eftirtaldir  aðilar fengu viðurkenningu fyrir 10 ára starf fyrir deildina og eru 

hér á mynd með Jónasi formanni og Helga Bogasyni stjórnarmanni.  

Petra Rós Ólafsdóttir, Ragnheiður Þóra Ólafsdóttir, Valgerður 

Vilmundardóttir, Sigríður Guðmundsdóttir Hammer, Steinunnn Óskarsdóttir 

og Þórhallur Benónýsson. 

Petra Rós Ólafsdóttir, Guðmundur L. Pálsson og 

Sigurður Enoksson fengu blómvendi sem þakklætisvott 

frá meistaraflokksstelpunum fyrir vel unnin störf í 

gegnum árin fyrir kvennaráð. 

F.v. Þórkatla Albertsdóttir leikmaður mfl, Petra Rós, 

Anna Þórunn, tók við blómunum fyrir föður sinn 

Guðmund, og Guðrún Gunnarsdóttir leikmaður mfl. 



Viðurkenning  

fyrir 10 ára starf Heiðursfélagar  Knattspyrnumenn ársins Knattspyrnukonur ársins 

1980 Jakob E. Jónsson 1990 Dagbjartur Einarsson 1979 Ragnar Eðvarðsson 1983 Dagmar Marteinsdóttir 

1981 Ingólfur Júlíusson 1991 Eiríkur Tómasson 1980 Kristinn Jóhannsson  1984 María Jóhannesdóttir 

1981 Rún Pétursdóttir 1992 Willard F. Ólason 1981 Jónas K. Þórhallsson 1985 Christine Bucholz 

1982 Einar Jón Ólafsson 1992 Bogi Hallgrímsson 1982 Guðmundur Kristjánsson 1986 Sigríður Jónsdóttir 

1983 Kristinn Jóhannsson 1993 Tómas Þorvaldsson 1983 Sigurður Ólafsson  1996 Guðlaug Sunna Gunnarsd. 

1984 Gunnlaugur Hreinsson 1994 Páll H. Pálsson 1984 Bjarni Ólason  1997 Erla Ósk Pétursdóttir 

1985 Sigurgeir Guðjónsson 1994 Björgvin Gunnarsson 1985 Kristinn Jóhannsson  1998 Erla Ósk Pétursdóttir 

1986 Jónas K. Þórhallsson 1994 Hermann Ólafsson 1986 Ragnar Eðvarðsson  1999 Erla Ósk Pétursdóttir 

1988 Ragnar Eðvarðsson 1994 Gunnar Tómasson 1987 Rúnar S. Sigurjónsson  2000 Erna Lind Rögnvaldsdóttir 

1988 Símon Alfreðsson 1995 Kristján Finnbogason 1988  Jón Otti Jónsson  2001 Elín Heiður Gunnarsdóttir 

1989 Ágúst Ingólfsson 1995 Pétur Antonsson 1989 Siguróli Kristjánsson  2002 Sunna Gunnarsdóttir 

1990 Pálmi Ingólfsson 1997 Jón Gunnar Stefánsson 1990 Ragnar Eðvarðsson  2006 Gerður Björg Jónasdóttir 

1991 Ragnar Ragnarsson 1998 Halldór Þorláksson 1991 Þorsteinn  Bjarnason  2007 Brynhildur Tyrfingsd. (GRV) 

1992 Helgi Bogason 1999 Ingólfur Karlsson 1992 Hjálmar Hallgrímsson  2008 Bentína Frímannsd. (GRV) 

1993 Gunnar Vilbergsson 1999 Sigrún Jóhannsdóttir 1993 Milan Jankovic  2009 Ása Dögg Aðalsteinsdóttir 

1994 Hilmar Knútsson 2000 Gunnar E. Vilbergsson 1994 Haukur Bragason  2010 Sara McFadden 

1994 Pétur H. Pálsson 2001 Eðvarð júlíusson 1995 Milan Jankovic  2011 Emma Higgins 

1995 Albert Sigurjónsson 2007 Gunnlaugur Hreinsson 1996 Guðjón Ásmundsson 2012 Þórkatla Sif Albertsdóttir 

1996 Dröfn Vilmundardóttir 2008 Jónas Þórhallsson 1997 Milan S. Jankovic  2013 Margrét Albertsdóttir 

1997 Hjálmar Hallgrímsson 2009 Guðmundur Þorbjörnsson 1998 Hjálmar Hallgrímsson  2014 Bentína Frímannsdóttir 

1998 Jón Guðmundsson 2009 Gunnar Felixson 1999 Grétar Ó. Hjartarson   

1999 Sigurður Gunnarsson 2009 Katrín Pétursdóttir 2000 Ólafur Örn Bjarnason   

2000 Garðar Vignisson 2009 Helgi Jóhannsson 2001 Óli Stefán Flóventsson   

2001 Milan Stefán Jankovic 2009 Bjarni Andrésson 2002 Sinica Kekic   

2003 Bjarni Andrésson 2009 Jón Gíslason 2003 Ólafur Örn Bjarnason  

2009 Guðmundur L. Pálsson 2009 Aðalgeir Jóhannsson 2004 Sinica Valdimar Kekic   

2009 Óli Stefán Flóventsson 2009 Margrét Engilbertsdóttir 2005 Paul McShane   

2009 Ingvar Guðjónsson 2009 Þórkatla Albertsdóttir 2006 Óðinn Árnason   

2009 Rúnar Sigurjónsson 2009 Sigurður Gunnarsson 2007 Scott Ramsey   

2009 Sigurður Enoksson 2009 Ragnar Ragnarsson 2008 Scott Ramsey   

2009 Milan Stefán Jankovic  2014 Jakob Eyfjörð 2009 Gills Mbang Ondo   

2012 Ægir Viktorsson 2014 Svavar Sigurðsson 2010 Gills Mbang Ondo   

2012 Grétar Valur Schmidt  2011 Óskar Pétursson   

2012 Bjarni Ólason  2012 Marko Valdimar Stefánss.  

2012 Sigurður Halldórsson  2013 Juray Grizelj   

2012 Bergsteinn Ólafsson  2014 Daníel Leó Grétarsson  

2012 Guðjóna Breiðfjörð     

2014 Petra Rós Ólafsdóttir    

2014 Ragnheiður Þóra Ólafsdóttir    

2014 Sigríður Guðm. Hammer    

2014Steinunn Óskarsdóttir    

2014 Valgerður Vilmundardóttir    

2014 Þórhallur Ágúst Benónýsson    



Sameiginlegt þorrablót 
körfuknattleiksdeildar og 
knattspyrnudeildar Grindavíkur 
var haldið laugardaginn 24. janúar 
s.l. í íþróttahúsinu. Blótsgoði var 
Agnar Steinarsson og Sólmundur 
Hólm Sólmundsson var veislustjóri 
og fór drengurinn á kostum. Það 
var svo hljómsveitin Á móti sól 
sem lék undir dansi.  Í ár var 
ákveðið að velja fólk “af 
handahófi” úr bænum okkar í 
þorrablótsnefndina og gekk það 
svona líka vel að halda á því áfram.   
 
Í ár veitti stjórn UMFG gull og 
silfurmerki UMFG ásamt því að 
gera tvo aðila að heiðursfélögum.  
 
Þessir aðilar fengu verðlaun: 
Heiðursfélagar UMFG 2015: 
Gunnar E. Vilbergsson og  
Dagbjartur Einarsson.  
 
 

Silfurmerki UMFG fengu: 
Magnús Már Jakobsson,  
Einar Jón Ólafsson, 
Ellert Sig. Magnússon, 
Almar Þór Sveinsson, 
Linda María Gunnarsdóttir,  
Dagbjartur Willardsson, 
Sigurður Enoksson, 
Guðmundur L. Pálsson 
Petra Rós Ólafsdóttir, 
Ragnheiður Þóra Ólafsdóttir og 
Grétar Valur Schmidt. 
 
Gullmerki UMFG fengu: 
Gunnar Jóhannesson, 
Magnús Andri Hjaltason, 
Sveinbjörn Ægir Ágústsson, 
Sigurður Gunnarsson, 
Jón Gíslason og Ingólfur Júlíusson. 
 
Hlökkum við mjög til næsta 
þorrablóts og vonandi sjáum við 
sem flesta í byrjun árs 2016.  
Ætli Þormóður (Móði) og bróðir 
hans mæti ? 

Þorrablótsnefndin 2015. 
Gerður Sigríður, Jón Emil, Aníta Ósk, Hávarður, Sólveig, 
Eiríkur, Þórdís, Grétar, Hrafnhildur, Laufey, Ingimar og 

Sigríður Fjóla. 

F.v. Dagbjartur Einarsson og Gunnar E. Vilbergsson voru gerðir að 
heiðursfélögum UMFG. Hér eru þeir á mynd með Jóni Gauta formanni 

Körfuknattleiksdeildar, Gunnlaugi Hreinssyni formanni UMFG og              
Jónasi Þórhallssyni formanni knattspyrnudeildar. 

F.v. Grétar Valur Schmidt, Einar Jón Ólafsson, Ellert Sig. 
Magnússon, Dagbjartur Willardsson, Guðmundur L. 

Pálsson, Linda María Gunnarsdóttir, Petra Rós Ólafsdóttir 
og Ragnheiður Þóra Ólafsdóttir. 

F.v. Jónas Þórhallsson formaður, Bjarni Már Svavarsson 
fulltrúi UMFG, Sigurður Gunnarsson, Ingólfur Júlíusson, 

Jón Gíslason, Gunnar Jóhannesson, Magnús Andri 
Hjaltason, Jón Gauti  Dagbjartsson formaður og 

Sveinbjörn Ægir Ágústsson.   

F.v. Ellert Sig. Magnússon, Einar Jón Ólafsson og  
Magnús Már Jakobsson 



Örlögin tóku í taumana 

Það er yfirleitt þannig að vel er fjallað um þá leikmenn sem eiga 
farsælan feril með sýnum liðum. Allir þekkja söguna enda margir 
hverjir unnið hug og hjörtu stuðningsmanna. 

Það fer oftast minna fyrir þeim leikmönnum sem hefðu getað 
náð langt en einhverra hluta vegna náðu þeir ekki alla leið. Við 
ætlum að kynna einn slíkan en örlögin tóku í taumana og hann 
varð að leggja skóna á hilluna aðeins 22 ára gamall. 

Leikmaðurinn sem um ræðir heitir Heiðar Ingi Aðalgeirsson.  

Heiðar Ingi kom í gegnum barna og unglingastarf knattspyrnu-
deildar Grindavíkur. Hann náði mjög ungur að spila meistara-
flokksleik og var í U19 hóp Guðna Kjartanssonar ásamt því að 
fara til Svíðþjóðar til stórliðsins Örgryte í skoðun.  

Heiðar Ingi er fæddur 1982. Hann byrjaði að æfa ungur fótbolta 
og fljótlega eftir þvi tekið að þarna var mjög efnilegur leikmaður 
á ferðinni.  Þegar að Heiðar Ingi var svo orðinn 14-15 ára gamall 
sást að hann hafði möguleika á því að ná mjög langt. Þegar að 
hann var á yngra ári í 3.flokki var hann lykilmaður í 2.flokki.  

Þegar að Heiðar var 16 ára fékk hann svo fyrsta tækifæri sitt með 
meistaraflokki.  

Heiðar Ingi var ekta miðjumaður, vel hraustur með gott jafnvægi 
og flottan leikskilning. Hann var það sem kallast á slæmri 
Íslensku mjög góður "box to box player" 

Því miður náði þessi öflugi leikmaður ekki lengra sökum           
einstakrar óheppni. Í æfingaferð Grindavíkur árið 2000 þegar að 
við áttum fríkvöld var hópurinn á heimleið eftir vel heppnað 
kvöld þegar að Heiðar ásamt fleirum standa í röð að bíða eftir 
leigubíl verður hann fyrir því að glasi er kastað inn í hópinn og 
Heiðar fær það í andlitið með þeim afleiðingum að glerbrot á 
stærð við nögl fór í auga hans og festist. Heiðar missti því nánast 
alveg sjón á auganu. Hvorki Heiðar né aðrir leikmenn áttu      
nokkurn hlut að máli að þessu glasi var kastað og því um 
einskæra óheppni að ræða.  

Hann gafst ekki upp og á ótrúlegum tíma var hann kominn á 
völlinn aftur og spilaði meðal annars æfingaleik Grindavíkur við 
Rauðu Stjörnuna nokkru síðar.  

Heiðar lék svo eitt ár með Sindra frá Hornafirði við góðan 
orðstýr. 

Árið 2004  varð Heiðar Ingi að leggja skóna á hilluna frægu.  

Óhætt er að fullyrða að Heiðar hefði náð langt, þar var allt fyrir 
hendi, hæfileikar,  metnaður og óbilandi áhugi.  

Núna er komið árið 2015 og gerandinn er loksins fundinn og  
málið því komið í hendur lögfræðinga.  

Við þökkum Heiðari Inga kærlega fyrir hans framlag til fótboltans 
í Grindavík og óskum honum velfarnaðar. 



 
 

Styrktaraðilar Knattspyrnudeildar UMFG 



   Óli Baldur Bjarnason                         Scott Ramsay                                   Boris Jugovic                       Alex Freyr Hilmarsson 

       Björn Berg Bryde                      Benóný Þórhallsson                     Ásgeir Þór Ingólfsson                 Rodrigo Gomez Mateo 

  Anton Ingi Rúnarsson                     Hákon Ólafsson                                 Milos Jugovic                      Magnús Björgvinsson 

     Tomislav Misura                      Lárus Guðmundsson                   Marino Axel Helgason                     Jósef Jósefsson 

Leikmenn meistaraflokks karla sumarið 2015 



9. maí laugardagur 14:00 Grindavíkurvöllur Grindavík Fjarðabyggð 

15. maí Föstudagur 19:15 Schenkervöllur Haukar Grindavík 

23. maí Laugardagur 14:00 Grindavíkurvöllur Grindavík Grótta 

29. maí Föstudagur 19:15 JÁVERK-völlurinn Selfoss Grindavík 

8. júní Mánudagur 19:15 Grindavíkurvöllur Grindavík Þróttur R 

13. júní Laugardagur 14:00 Torfunesvöllur BÍ/Bolungarvík Grindavík 

19. júní Föstudagur 19:15 Grindavíkurvöllur Grindavík HK 

27. júní Laugardagur 14:00 Ólfasvíkurvöllur Víkingur Ó Grindavík 

3. júlí Föstudagur 19:15 Þórsvöllur Þór Grindavík 

7. júlí Þriðjudagur 19:15 Grindavíkurvöllur Grindavík KA 

13. júlí Mánudagur 19:15 Laugardalsvöllur Fram Grindavík 

18. júlí Laugardagur 14:00 Eskjuvöllur Fjarðabyggð Grindavík 

23. júlí Fimmtudagur 19:15 Grindavíkurvöllur Grindavík Haukar 

29. júlí Miðvikudagur 19:15 Vivaldivöllurinn Grótta Grindavík 

6.ágúst Fimmtudagur 19:15 Grindavíkurvöllur Grindavík Selfoss 

14. ágúst Föstudagur 19:15 Valbjarnarvöllur Þróttur R Grindavík 

18. ágúst Þriðjudagur 19:15 Grindavíkurvöllur Grindavík  BÍ/Bolungarvík 

22. ágúst Laugardagur 14:00 Kórinn HK Grindavík 

29. ágúst Laugardagur 14:00 Grindavíkurvöllur Grindavík Víkingur Ó 

5.  sept. Laugardagur 14:00 Grindavíkurvöllur Grindavík  Þór 

12. sept. Laugardagur 13:00 Akureyrarvöllur KA Grindavík 

19. sept. Laugardagur 14:00 Grindavíkurvöllur Grindavík Fram 

 Matthías Örn Friðriksson           Marko Valdimar Stefánsson              Maciej Majewski                       Úlfar Hrafn Pálsson           

            Ivan Jugovic                               Gylfi Örn Á. Öfjörð               Alejandro Blazquez Hernandez                     

Sigurvin Ingi Árnason               Daði Lárusson           

       Sjúkraþjálfari                  Markmannsþjálfari 

      Tommy Nielsen            Óli Stefán Flóventsson 

            Þjálfari                                Þjálfari 

Leikir liðsins í sumar. 



25. maí Mánudagur 13:00 Grindavíkurvöllur Grindavík Fjölnir 

29. maí Föstudagur 20:00 Kaplakrikavöllur FH Grindavík 

10. júní Miðvikudagur 20:00 Grindavíkurvöllur Grindavík Fram 

16. júní Þriðjudagur 20:00 Tunugbakkavöllur Hvíti Riddarinn Grindavík 

24. júní Miðvikudagur 20:00 Grindavíkurvöllur Grindavík Álftanes 

28. júní Sunnudagur 14:00 Ólafsvíkurvöllur Víkingur Ó Grindavík 

1. júlí Miðvikudagur 20:00 Fjölnisvöllur Fjölnir Grindavík 

15. júlí Miðvikudagur 20:00 Grindavíkurvöllur Grindavík FH 

28. júlí Þriðjudagur 20:00 Framvöllur Fram Grindavík 

8. ágúst Laugardagur 13:00 Grindavíkurvöllur Grindavík Hvíti riddarinn 

12. ágúst Miðvikudagur 19:00 Bessastaðavöllur Álftanes Grindavík 

19. ágúst Miðvikudagur 18:30 Grindavíkurvöllur Grindavík Víkingur Ó 

Þar sem spilað er í 3 riðlum tekur næst við 

úrslitakeppni efstu liða riðilsins. 

Leikmenn meistaraflokks kvenna sumarið 2015 

        Emma Higgins                             Dröfn Einarsdóttir                      Margrét Albertsdóttir               Ísabel Jasmín Almarsdóttir 

      Bentína Frímannsdóttir                Emilý Klemensdóttir                   Guðný Eva Birgisdóttir                 Svava Lind Kristjánsdóttir 

Leikir liðsins í sumar. 



   Heiðrún Fjóla Pálsdóttir                   Kristín Karlsdóttir                   Guðrún Gunnarsdóttir                       Íris Eir Ægisdóttir 

 Anna Þórunn Guðmundsdóttir    Elísabet Ósk Gunnþórsdóttir         Dagbjört Arnþórsdóttir                Telma Lind Bjarkadóttir 

Blómakot 

Hárgreiðslustofan Hárhornið 

HH Smíði 

Köfunarþjónusta Gunnars  

Málningarþjónusta Grétars 

P. Gíslason 

Palóma  

Sjóvá Grindavík 

Söluturninn / Bakkahyrna 

Tannlæknastofa Guðmundar 

Þróttur  

Við styðjum stelpurnar okkar 

Dröfn Einarsdóttir í U17. 

Dröfn Einarsdóttir var valin í U17 lið Íslands sem spilaði í Færeyjum  23. - 26. 

apríl.  Þetta var undirbúningsmót UEFA og eru þetta hennar fyrstu landsleikir.  

Ísland hóf  leik á móti Wales 23. apríl. Sá leikur endaði 3-1 fyrir Íslandi. Dröfn 

spilaði allan leikinn.  

Ísland vann þá stóran sigur á Norður Írum  7-0  24. apríl. Dröfn byrjaði þann 

leik og var svo skipt út af á 55. mínútu.  

Síðasti leikur mótsins var á móti heimastúlkum í Færeyjum 26. apríl og var sá 

leikur algjör einstefna og endaði leikurinn 10-0 okkar stúlkum í vil. Þar skoraði 

Dröfn einnig sitt fyrsta landsliðs mark á 4. mínútu leiksins. Henni var svo skipt 

út af á 54. mínútu leiksins.  

Óskum við  Dröfn innilega til hamingju með fyrstu landsleikina og fyrsta 

markið sitt. 

Úrslitakeppni EM U17 mun fara fram hér á landi 22. júní - 4. júlí og mun 

opnunarleikurinn fara fram á Grindavíkurvelli. Sem er okkur mikill heiður.  

Sérstök vefsíða hefur verið opnuð vegna mótsins á slóðinni wu17.ksi.is 



Myndir frá hinu ýmsu undirskriftum í vetur og vor. 

ÁFRAM GRINDAVÍK 



Yfirheyrsla fyrirliða meistaraflokks karla - Ásgeir Þór Ingólfsson. 

Hver er Ásgeir þór Ingólfsson ? 

Ég er fæddur í Keflavík árið 1990 en flyt til Hafnarfjarðar 6 ára gamall. Þar byrja ég strax að æfa með 
Haukum bæði í handbolta og fótbolta í mörg ár en varð síðan að velja á milli og varð fótboltinn fyrir 
valinu. Ég spilaði minn fyrsta meistaraflokksleik í íslandsmóti 16 ára gamall og spilaði í 6 ár áður en ég 
fór á lán til Vals sem var virkilega lærdómsríkur tími og hafði góð áhrif á mig fótboltalega og andlega 
áður en ég snéri svo aftur "heim" í Hafnarfjörðinn og tók slaginn með Haukum 2 ár í viðbót. Ef ég þyrfti 
persónulega að lýsa sjálfum mér myndi ég segja að ég sé traustur og góður félagi og vill að öllum líði 
hvað best. Bara það að brosa framan í næsta mann getur lyft upp deginum fyrir honum. Ég stunda 
lögfræðinám við Háskólann í Reykjavík þess fyrir utan slaka ég á með fjölskyldu minni og vinum. 

Grindavík er ...... 

Grindavík hefur alltaf verið fyrir mér sem einhversskonar útskot á leið til Keflavíkur en eftir að hafa æft 
með liðinu í einungis 5 mánuði verð ég að viðurkenna að þetta er eitt frábærasta bæjarfélag sem ég 
hef mætt í. Ég kom hingað í mesta lagi einu sinni á ári spilaði fótboltaleik og snéri heim. Þegar Tommy 
Nielsen og Óli Stefán höfðu samband og fengu mig á fund með stjórn félagsins, var þetta í raun aldrei 
spurning hvað ég myndi gera, ekki skemmdi fyrir að hitta fyrrum liðsfélaga Daða Lár sem á stóran þátt 

í minni ákvörðun og einnig fyrrum leikmaður Grindavíkur Andri Steinn Birgisson en hann var mikið að hvetja mig að velja Grindavík, sem 
ég sé svo sannarlega ekki eftir og fullyrði ég að klúbburinn sem slíkur er einn sá allra flottasti á landinu. Mér líður eins og ég hafi alltaf 
spilað með þessum klúbbi svo frábærlega hefur mér verið tekið af hópnum og verð ég að þakka strákunum kærlega fyrir allt, því þeir hafa 
allir reynst mér hrikalega vel. Það sem hreyfir hvað mest við mér er hvað samheldnin í bæjarfélaginu er mikil sem ég er alls ekki vanur, ég 
hef verið stoppaður af stuðningsmönnum útá götu í spjall og eru allir svo jákvæðir og opnir. Fyrir mér er Grindavík ein stór fjölskylda sem 
vel er haldið utan um. 

Sumarið  

Sumarið leggst mjög vel í mig persónuelga. Ég veit vel hvað býr í hópnum og munum við að sjálfsögðu byggja ofan á það. Æfingarnar hafa 
verið vel skipulagðar af Óla og Tommy og maður sér bætingu með hverjum degi. Það sem mun einkenna Grindavíkurliðið í sumar er að 
við munum að sjálfsögðu fara í hvern leik til þess að vinna. Við erum með frábæran hóp og mikla samkeppni í allar stöður sem er virkilega 
gott. Ég sé fram á virkilega skemmtilega og jafna deild þar sem enginn leikur verður auðveldur. Margir vilja alltaf tala um andstæðingana 
en ég vill helst tala um okkur sjálfa, því við erum okkar versti óvinur, við getum unnið öll lið á góðum degi og tapað fyrir öllum á vondum 
degi, svo við vinnum vel að því að reyna hitta á góðu dagana í sumar. 

Að lokum  

Að lokum vill ég hvetja hvern einasta Grindvíking að taka slaginn með okkur í sumar og gera þetta að okkar sumri í sameiningu. Það hefur 
margsannað sig að með góðum stuðningi leggja leikmenn alltaf meira á sig á vellinum og eru stuðningsmenn fyrir okkur sem okkar tólfti 
leikmaður. Gerum þetta í sameiningu, vinnum öll í sömu átt með jákvæðnina í fyrirrúmi og ég lofa ykkur því að í lok sumars þá verða allir 
glaðir ef þessu er fylgt. Gulir og glaðir. Áfram Grindavík! 

 

Yfirheyrsla fyrirliða meistaraflokks kvenna - Guðrún Bentína Frímannsdóttir. 
Hver er Bentína Frímannsdóttir ? 

Er fædd og uppalin í nafla alheimsins sem er auðvitað Grindavík eins og allir vita. Útskrifaðist sem 
íþróttafræðingur 2012 og hef verið að þjálfa 4. og 5. flokk kvenna síðustu 3 ár. Á lítinn strák sem er að 
verða tveggja ára gamall. En ætli mér sé ekki best lýst sem mikilli keppniskonu, þoli alls ekki að tapa 
hvort sem það er í íþróttum eða spilum og hefur það komið mér ansi langt í fótboltanum ásamt góðu 
fólki sem starfar í kringum kvennaknattspyrnuna í Grindavík. 

Grindavík er ...... 

Glæsilegur bær. Hér er gott að búa og fólkið hérna er yndislegt. 

Sumarið 

Ég er mjög spennt fyrir sumrinu enda ekkert skemmtilegra en að spila fótbolta á sumrin. Það er 
einstök tilfinning þegar maður byrjar að æfa úti á grasi og tala nú ekki um þegar veðrið er gott. Við 
erum með ungan og efnilegan hóp, ásamt nokkrum reynsluboltum og ég held að við getum náð langt 
ef við erum með hausinn rétt stilltan. Deildin er alltaf að verða sterkari með hverju ári og erum við að 
fara mæta góðum liðum. Við höfum æft vel í vetur og vonandi skilar það sér í sumar. Við stelpurnar í meistaraflokki hlökkum mikið til að 
byrja tímabilið og ætlum að gera okkar allra besta inn á vellinum. 

Að lokum 

Við vonumst að sjálfsögðu til þess að fólk komi og styðji við bakið á okkur en það skiptir gríðarlega miklu máli að við fáum stuðning úr 
stúkunni. Svo er líka svo skemmtilegt að horfa á okkur spila fótbolta, held að fólk ætti bara að koma og sjá. 

Yfirheyrsla fyrirliðanna okkar.  



Spjall við þjálfara meistaraflokks kvenna - Ægir Viktorsson 

Hvernig hefur undirbúningurinn gengið ? 

Undirbúningurinn í vetur hefur gengið ágætlega, höfum æft af krafti og náð fínum úrslitum í    
æfingaleikjum vetrarins.  Við höfum nýtt tækifærið og gefið ungum og efnilegum leikmönnum  
tækifæri á að spreyta sig í leikjum en sú reynsla mun skila sér á komandi árum.   

Er liðið fullmótað ? 

Það er ákveðin uppbygging/endurnýjun í gangi, liðið er skipað reynslumiklum leikmönnum ásamt 
efnilegum stelpum  sem eru að stíga sín fyrstu skref í meistaraflokki.  Við erum svo    heppinn að 
eiga þessa reynslubolta sem eru mjög viljugar að gefa af sér til þeirra yngri stelpna til að bæta leik 
sinn.  Hópurinn er að þéttast á næstu vikum því við erum að endurheimta þær úr skóla erlendis og 
úr heimsreisu. 

Hverju má vænta af stelpunum í sumar ?  

Áframhaldandi skemmtun á fótboltavellinum því hópurinn er staðráðinn í að hafa gaman af þessu.  
Einnig er undirbúningur hafinn fyrir hinar frægu auglýsingar sem stelpurnar birta fyrir hvern 
heimaleik en sú vinna hefur    þjappað hópnum saman. 

Hvert er stefnan sett ?  

Stefnan er sett á að gera sitt allra besta í sumar þannig að við getum gengið frá keppnistímabilinu sátt og stolt með okkar               
frammistöðu. 

Að lokum 

Hvet alla Grindvíkinga til að koma á völlinn til að styðja við okkar fólk í leik og starfi því allur stuðningur bæjarbúa skiptir                    
máli í þessari baráttu. 

 

Yfirheyrsla þjálfara meistaraflokks karla - Tommy Fredsgaard Nielsen. 

Af hverju Grindavík ? 

Frá því að Grindavík hafði fyrst samband hef ég haft tilfinningu fyrir því að þetta sé góður klúbbur 
og frábær staður til að byrja þjálfaraferillinn. Hingað til hef ég ekki séð eftir neinu. Hvert skipti 
sem ég er á leiðinni á æfingu eða leiki er ég fullur tilhlökkunar. Það hefur verið frábært að vinna 
með leikmönnum og þjálfurnum, Óla og Daða. Stjórnin hefur einnig verið mjög dugleg að styðja 
við þjálfarateymið. Svo er nátturlega frábært fólk að vinna í kringum  liðið sem sjá um að völlurinn 
sé í standi, fötin séu þvegin og allt sé til alls í Gula húsinu. Það er þetta sem gerir klúbbinn 
frábæran og hefur gert það að verkum að nú er ég með risa Grindavíkur hjarta. Mér finnst ég 
virkilega velkominn og er stoltur af því að þjálfa Grindavík. Þetta var s.s mjög auðveld ákvörðun að 
taka að verða þjálfari meistaraflokks karla og taka þá ábyrgð sem því fylgir.  

Hvernig hefur undirbúningstímabilið gengið ? 

Undirbúningstímabilið hefur verið mjög gott. Leikmennirnir hafa verið mjög jákvæðir fyrir öllu 
sem ég, Óli og Daði höfum verið að gera og þeir hafa lagt sig mikið fram. Ég hef verið mjög 
ánægður með framfarirnar á liðinu og ég er mjög spenntur að byrja tímabilið. Ég hef góða tilfin-
ningu fyrir því að þetta verði gott sumar.  

Hvernig líst þér á 1.deildina ? 

1. deildin er greinilega mjög sterk og það verður mjög erfitt að vinna hana því það eru mörg mjög góð lið sem ætla sér að komst upp í 
deild þeirra bestu.  

Hvar endar Grindavík í haust ? 

Grindavík er klúbbur sem á að vera í efstu deild en við munum komast þangað. Það er samt erfitt að segja hvort það verði á þessu tíma-
bili eða því næsta því það eru allavega 6 lið sem ætla sér upp. KA og Víkingur Ólafsvík líta rosalega vel út en við höfum mikla trú á okkur 
og munum gera okkar allra besta til að vera í topp tveimur í lok tímabils. Það kemur í ljós hvort það gangi upp.   

Að lokum 

Ég virkilega vona að við getum gert andrúmsloftið þannig í Grindavík að fólk vilji koma og horfa á okkur. Leikmennirnir og við þjálfarar 
höfum unnið hörðum höndum í vetur til þess að búa til lið sem stuðningsmenn geta verið stoltir af.  Ég vona að þú sem stuðningsmaður 
Grindavíkur komir á leiki og hjálpir okkur aftur í deild þeirra bestu þar sem við eigum heima.  

Yfirheyrsla þjálfaranna okkar.  



Bjarna Ólason eða 
“Bíbbann” þekkja 
flestir ef ekki allir 
grindvíkingar. Eftir 
farsælan leikman-
naferil með Keflavík, 
Grindavík og VB í 
Færeyjum hefur   
Bjarni sinnt mörgum 
störfum  innan deil-
darinnar. Það eru 
nákvæmlega menn 
eins og Bjarni er sem 

eru lífæð félags eins og Grindavíkur. Bjarni 
hefur alltaf verið til í að gefa af sér til  
félagsins,  án þess að taka krónu fyrir og er 
hans framlag seint metið til fjár. 
Stangarskotið tók smá spjall við  Bíbbann 

Hvaðan kemur Bíbbinn og hvernig var leik-
mannaferillinn?  

Ég kem úr Keflavík og lék alla yngri flokka 
þar. Mamma segir að ég hafi alist upp á 
fótboltavelinum því ég var alltaf þar. Ég kom 
til Grindavíkur 1976 og byrja að spila með 
Grindavík 1978. Með Grindavík lék ég í 14 ár 
og svo eitt ár með VB í Færeyjum. Einn af 
hápunktum ferilsins var þegar að ég og 
Jónas Þórhallsson fórum saman í tæpan 

mánuð til Arsenal og æfðum þar með 
aðalliði þeirra og ég að vinna með Pat     
Jennings. Það var magnaður tími að æfa 
með þessum hetjum.  

Eftir leikmannaferilinn, hvað tók við hjá 
þér? 

Já ég hef verið í stjórn knattspyrnudeildar og 
sinnt ýmsum störfum þar. Einnig hef ég 
verið "yfirkokkur" í 25-30 ár ásamt öðrum        
störfum. Maður hefur alltaf reynt að vera í 
þessu með einhverjum hætti.  

Hvernig finnst þér fótboltinn hér í Grindavík 
hafa þróast síðan þú varst í þessu?  

Þegar að ég var í þessu þá var 
félagsþátturinn miklu sterkari. Menn voru 
mikið að hittast jafnvel með fjölskyldurnar 
og taka helgi saman í útilegu. Nú er ekkert 
um það. Menn hittast í dag jafnvel bara á 
æfingum og leikjum. Ég eignaðist mína 
bestu vini í þessum hóp. Þetta mætti laga í 
dag.  Það má svo segja að aðstaðan hafi            
stórbatnað. Þegar ég var upp á mitt besta 
voru kannski 50 bílar í kringum völlinn og 
þegar það gerðist eitthvað í leiknum kom 
bílflaut út öllum áttum. Gunnar í Vorhúsum 
labbaði svo fram og aftur og kallaði á okkur. 
Það hefur mikið breyst. Bæði varð liðið 

betra og stuðningurinn í skipulagðara formi, 
þótt hann mætti gjarnan hafa verið betri          
undanfarin ár. Ætli besta lið Grindavíkur frá 
upphafi hafi ekki verið 1999-2003 liðið. Það 
lið var mjög gott og stuðningurinn frábær í 
kringum þá. 

Nú er Óli Baldur sonur þinn einn af 
lykilmönnum Grindavíkur í dag.  
Hvernig líst þér á liðið í dag og hvernig 
leggst sumarið í þig.? 

Jú ég hef nátturlega fylgst extra vel með 
eftir að Óli Baldur kom inn 2007. Það verður 
að segjast eins og er að þetta hefur verið 
erfiður tími þar sem liðið meðal annars féll í 
fyrstu deild þar sem við erum í dag. Varðan-
di    sumarið þá viðurkenni ég það að ég er 
spenntur. Mér líst gríðarlega vel á              
þjálfarateymið. Menn eru að hafa virkilega 
gaman að þessu og leggja sig fram. Ég held 
að við eigum eftir að gera það gott í sumar.  

Eitthvað að lokum ?  

Ég hvet alla til að taka þátt í þessu með    
einhverjum hætti í sumar. Mæta á leiki og 
láta í sér heyra ásamt því að rétta deildinni 

hjálparhönd við hin ýmsu störf.  

Bjarni Ó la. 

Heimsókn frá knattspyrnuþjálfurum úr Færeyjum.  

Nú á vordögum komu hingað til Grindavíkur 16 knattspyrnuþjálfarar 
frá Færeyjum að kynna sér starf okkar hér í Grindavík.  

Óli Stefán Flóventsson þjálfari Grindavíkur var með fyrirlestur þar sem 
farið var m.a yfir söguna, starfið og framtíðarsýn félagsins.  

Eftir fyrirlesturinn var farið með þjálfarana um svæðið okkar og litu 
þeir inn á 2. flokks æfingu sem Jankó stjórnaði.  

Bjarni Ólason yfirkokkur deildararinnar matreiddi svo þrírétta máltíð 
ofan í þjálfarana ásamt því að segja sögur af því þegar að hann spilaði 
með VB í Færeyjum.   

Farið var með þá rúnt um Grindavík og auðvitað var stoppað á 
Bryggjunni í kaffi. Að lokum var þeim svo boðið í Bláa Lónið. 

Færeysku þjálfararnir voru vægast sagt ánægðir með heimsóknina og 
höfum við fengið mikið þakklæti fyrir móttökurnar.  



Vilmundur Jónasson  
Hvernig líst þér á sumarið hjá 
strákunum ?  
Mér lìst rosalega vel á sumarið, 
þegar tvær aflaklær koma 
saman uppí brú þá mun skipið 
ekki marra á botninum. 
Í hvaða sæti endar Grindavík ? 
Við endum í topp 3. 
Hvaða leikmaður á eftir að 
koma á óvart í sumar?  
Hugsa að minn bróðir Marko 
Valdimar muni eiga stórmót. 

Þorfinnur Gunnlaugsson 
Hvernig líst þér á sumarið hjá 
stelpunum ? 
Mér líst bara nokkuð vel á 
komandi tímabil, það eru 
margar heimastelpur í liðinu og 
ég held að það muni hjálpa 
Grindavík eftir 2-3 ár og þá verði 
þær komnar með flott lið í 
pepsideild, lið sem getur gert 
góða hluti þar. 
Í hvaða sæti endar Grindavík ?  
Ég held að allir geti verið sáttir 
með að vera í topp 3 í riðlinum, 
en komist liðið í úrslitakeppnina 
þá er það bara bónus sem liðið 
getur byggt ofan á fyrir næsta 
tímabil. Liðið er ungt og Ægir er 
að pússla liðinu saman með 
ungu stelpurnar í bland við þær 
eldri og reynslumeiri og ég held 
að það muni koma bara vel út í 
sumar. 
Hvaða leikmaður á eftir að 
koma á óvart í sumar ? 
Án efa Dröfn Einarsdóttir, mun 
kannski ekki koma neitt á óvart, 
verður frekar spennandi að 
fylgjast með henni og hvernig 
hún kemur í mótið eftir gott 
gengi með landsliðinu 
undanfarið.  

Hildur Guðmundsdóttir 

Hvernig líst þér á sumarið hjá 
strákunum ? 
Undanfarin tvö ár hefur mikil 
bjartsýni verið í gangi eftir 
vorleiki en í lokin mikil vonbrigði. 
En í ár er töluverð breyting til 
hins betra, vonandi. Nýtt 
þjálfarateymi, nýir ferskir 
leikmenn og sjáanleg breyting á 
liðinu. Þetta ætti  því að verða 
skemmtilegt fótboltasumar. Við 
höfum fulla trú á því sem er að 
gerast núna. 
Í hvaða sæti endar Grindavík ? 
Í ár eru mörg sterk lið í deildinni 
og eitt af því er Grindavík.  Að 
mínu áliti þá fara þeir alla leið 
núna og ná takmarkinu þar sem 
þeir verða í einu af tveimur efstu 
sætunum. Þetta lið á bara heima 
í Úrvalsdeildinni. 
Hvaða leikmaður mun koma á 
óvart í sumar ? 
Hver einn einasti leikmaður í 
liðinu er lykilmaður og það er 
mín heitasta ósk að þeir komi 
okkur öllum á óvörum í sumar.  
Án liðsheildarinnar er liðið ekki 
neitt.Það er þetta sem ég vil að 
komi mér á  óvörum í sumar, eitt 
sterkt öflugt lið sem ein liðsheild.  

Gunnar Már Gunnarsson 
Hvernig líst þér á sumarið hjá 
strákunum ? 
Mér líst vel á fótboltasumarið, 
held þetta verði mikil spenna hjá 
4-5 liðum í toppi deildarinnar 
nánast út tímabilið. 
Í hvaða sæti endar Grindavík ? 
Ég reikna með að Grindavík 
blandi sér í toppbaráttuna og 
verði í einu af efstu þremur 
sætunum. 
Hvaða leikmaður á eftir að 
koma á óvart í sumar ? 
Ég vil nefna tvo. Björn Berg 
Bryde mun koma sterkur inn 
núna og svo reikna ég með Max
(Marinó) einstaklega sprækum. 

Einar Guðjónsson 
Hvernig líst þér á sumarið hjá 
stelpunum ? 
Líst vel á sumarið alltaf gaman 
þegar boltinn fer að rúlla á ný. 
Í hvaða sæti endar Grindavík ?  
Hef fulla trú á að við förum í 
úrslitakeppnina og gætum farið 
alla leið. 
Hvaða leikmaður á eftir að koma 
á óvart í sumar ? 
Við eru með margar ungar 
stelpur í liðinu sem gætu komið á 
óvart. Framtíðin er björt í 
Grindavík. 

Ingibjörg Grétarsdóttir 
Hvernig líst þér á sumarið hjá 
strákunum ? 
Mér líst bara vel á sumarið, held 
að Grindavíkurliðið verði eins og 
sólin, fari bara hækkandi. 
Í hvaða sæti endar Grindavík ? 
Maður verður að hafa trú á sínu 
liði og ætla ég að setja það í 1. - 2. 
sæti. 
Hvaða leikmaður á eftir að koma 
á óvart í sumar ? 
Ég hef fulla trú á því að Óli Baldur 
gæti átt flott sumar og jafnvel gæti 
Björn Berg komið sterkur inn.  

Rósa Ragnarsdóttir 
Hvernig líst þér á sumarið hjá 
stelpunum ? 
Mér líst bara nokkuð vel á 
sumarið. Skilst að veturinn hafi 
verið pínu erfiður eins og svo 
oft áður og oft fáar á æfingum 
en hópurinn sem er í dag er 
flottur, ungar og efnilegar 
stelpur í bland við þær reynslu 
meiri. Held að sumarið eigi 
eftir að vera gott og held að 
þær eigi eftir að standa sig. 
Í hvaða sæti endar Grindavík? 
Ef allt gengur að óskum þá 
ættu þær að fara í 
úrslitakeppnina en til að svo 
verði þarf hópurinn að vera í 
góðu standi allt sumarið og má 
lítið útaf bregða hvað varðar 
meiðsli og annað. 
Hvaða leikmaður á eftir að 
koma á óvart í sumar?  
Af þessum ungu og efnilegu þá 
held ég að Dröfn Einarsdóttir 
eigi eftir að koma á óvart. Hún 
er búin að vera að spila með 17 
ára landsliðinu og hefur staðið 
sig mjög vel og held ég að hún 
eigi eftir að halda áfram á 
sömu braut í sumar og standa 
sig vel með Grindavík. 

Helgi Bogason 
Hvernig líst þér á sumarið hjá 
stelpunum ?    
Hef fulla trú á því að þetta verði 
gott sumar hjá stelpunum. Erum 
með fjölda ungra og efnilegra 
leikmanna og síðan eru einnig í 
hópnum stelpur með mikla 
reynslu í     meistaraflokki þrátt 
fyrir ungan aldur.  Sem-
sagt  spennandi hópur leikman-
na plús fær og metnaðarful-
lur  þjálfari sem er forskrift að 
góðum árangri. 
Í hvaða sæti endar Grindavík ?   
Fyrsta skrefið er að komast 
uppúr riðlinum og fara í úrslit. 
Þau eru með öðru sniði en un-
danfarin ár því þar lenda í dag 
átta lið í stað fjögurra eins og 
hefur verið.  Tel að möguleikar 
séu miklir að fara upp úr riðli-
num og þegar  komið er í 
úrslitakeppni þá getur allt gerst. 
Hvaða leikmaður á eftir að ko-
ma á óvart í sumar ?   
Eigum mikið að efnilegum stel-
pum og er það góður vitnis-
burður á yngriflokka starf okkar. 
Það er fátt eins ánægjulegt en að 
sjá leikmenn koma upp úr barna-
  og unglingastarfi  og þroskast í 
átt að góðum meistara-
flokksleikmönnum hjá félaginu.  



Ferðasagan okkar  

(Mfl.kk Grindavík) 

Þá er það enn ein æfingarferðin sem tekur 

við hjá okkur strákunum. Menn yfirspenntir 

að losna úr þessum lægðum sem herjað hafa 

á okkur í vetur og fá loks að finna hina 

ilmandi graslykt í bland við smá sólargeisla og 

góða táfýlu af takkaskónum.  

Þegar á flugvöllinn var komið horfðu menn á 

hvorn annan og brostu, orð voru óþörf því við 

vissum alveg hvað var þar á bakvið, bullandi 

gleði og stemning sem átti eftir að einkenna 

þessa viku. Reyndar voru ekki alveg allir sem 

brostu þar sem Scotty, Marko og Milos 

nötruðu úr flughræðslu og lentu svo þrír 

saman í sætum okkur hinum til mikillar 

skemmtunar. Menn voru hræddir um að Ivan 

myndi brenna sig út á þriðja degi þar sem 

hann var líklegast búinn að stúta heilum 

Amino dúnk korter í ferð,  spurning hvort 

hann hefði átt að spara smá dreitil fyrir 

þjálfarann okkar hann Tommy blessaðann 

sem hafði nælt sér í „spænsku veikina“ fyrir 

ferð. Vangaveltur voru um hvort hann hafi 

gert sér upp veikindi til að ná forskoti á 

sundlaugarbakkanum meðan við vorum á 

æfingum því engin sól kom upp og skyndilega 

læknaðist Tommy.  

Fyrsta æfingin var í rólegri kantinum til að ná 

flugþreytunni úr mönnum, alveg þangað til 

að við kynntumst honum Peppin sem var til 

skoðunar í nokkra daga og spilaði einn af 

æfingarleikjunum með okkur. Peppin tók 

nafni sínu heldur bókstaflega og mætti full 

peppaður til leiks, ekki voru búnar nema ca. 8 

mínútur af æfingunni og okkar maður búinn 

að henda sér í 13 two footer tæklingar, og 

þar með missti Grófi-Baldur gildi sitt. Um leið 

var komið veðmál í gang um hvenær okkar 

maður fengi reisupassann í æfingarleiknum 

og allt kom fyrir ekki, eftir nokkur 

olnbogaskot og ruðningstæklingar fór rauða 

spjaldið á loft í seinni hálfleik. Það var 

semsagt ekki samið við hann.  

Þó svo að vellirnir hafi verið harðari en gamli 

góði malarvöllurinn var vel æft og æfingarnar 

mjög góðar og greinilega þaulskipulagðar af 

þjálfurunum. Samið hefur verið um að Beggi 

vallarstjóri fari út fyrir næstu ferð og kenni 

spánverjunum hvernig eigi að halda úti besta 

grasvelli á Íslandi.  

Nauðsynlegt er að koma aðeins inn á 

nýliðavígsluna en sjaldan ef ekki aldrei hafa 

nýliðarnir staðið sig með jafn mikilli prýði. 

Atriði á borð við lap dance, uppistand, atriði 

úr 50 shades of grey sem var þannig að....

(þetta atriði er ekki prenthæft). Að 

ógleymdum Lárusi sem var meiddur alla 

ferðina og nýtti tímann greinilega í að æfa sig 

því hann fór á kostum í hlutverki eftirhermu 

og tók Tommy Nielsen og Óla Stefán rækilega 

í gegn og náði þeim gríðarlega vel. Kvöldið 

heppnaðist einstaklega vel og var mjög gott 

innlegg í móralska þáttinn hjá okkur. 

Síðasti dagurinn fyrir brottför var þannig að 

menn áttu að mæta í morgunmat milli 09:00-

10:00 og næra sig vel því það stefndi í 

hörkuæfingu, hinn sögufrægi leikur ungir vs. 

gamlir þar sem tapliðið myndi taka á sig góða 

refsingu. Þrátt fyrir að Óli Stefán hafi spilað 

með gömlum og felldi heldur betur blóð, 

svita og tár í þessum leik þá á einhvern 

ótrúlegan hátt sigruðu ungir leikinn, reyndar 

með yfirburðum og þurftu því eldri leikmenn 

að stilla sér upp með beran bossa og fengu 

ungu leikmennirnir að þruma í þá ásamt því 

að þurfa svo að hlaupa naktir tvær ferðir 

fram og til baka. Fróðir menn á hliðarlínunni 

sögðu að Óli Stefán hafi aldrei verið jafn 

fljótur að hlaupa upp og niður heilann 

fótboltavöll og það kviknakinn. Eftir æfingu 

var svo frjáls tími til að fara í verslunarferð, 

fara í gymmið með Úlla þar sem hann var alla 

ferðina að taka bekk og bicep eða hvað sem 

mönnum datt í hug að gera. Það er ekki hægt 

að segja að við höfum baðað okkur í sólinni í 

þessari ferð því sú gula var af afar skornum 

skammti enda skipti það ekki öllu máli, 

markmiðinu var náð hvort sem var og það var 

að búa til góða liðsheild, þjappa hópnum 

saman, æfa vel og eiga góðar stundir saman.  

Þessi ferð var fyrst og fremst frábær 

undirbúningur fyrir sumarið og menn koma 

vel stefndir í komandi átök það er klárt mál.  

Við hvetjum ykkur til að mæta á völlinn og 

styðja við okkur því saman ætlum við að eiga 

okkar besta tímabil í langan tíma.  

Áfram Grindavík !  

Fyrir hönd meistaraflokks karla. 

Óli Baldur Bjarnason 

Úlfar Hrafn Pálsson 

 

 

Þau eru ýmis verkefnin sem stjórnin tekur að sér.  

Stjórn Knattspyrnudeildarinnar tók að sér fjáröflun í vetur að moka sandi inn í Festi. En þar er verið að breyta félagsheimili í hótel.     



Knattspyrnuskóli Grindavíkur og Lýsis. 
 

Knattspyrnudeild Grindavíkur hélt í byrjun árs í fyrsta sinn     
knattspyrnuskóla Grindavíkur og Lýsis. Hugmyndin var að fá þjálfara 
deildarinnar ásamt gestum til að búa til helgi þar sem aðalþátturinn 
voru grunnþættir knattspyrnunnar óháð stöðu eða getu.  
Óhætt er að fullyrða að skólinn hafi slegið í gegn enda var dagskráin 
metnaðarfull. Við fengum til okkar landsþekkta kennara og fyrirlesara 
en hæst ber að nefna landsliðsþjálfara karla og kvenna, þá Heimi 
Hallgrímsson og Frey Alexandersson.  
Bjartsýnustu vonir þegar að lagt var af stað með hugmyndina var að 
ná 150 krökkum í skólann en við urðum að loka á skráningu þegar það 
voru komnir yfir 170 skráðir þátttakendur.  
Það voru margir héðan úr Grindavík en töluverður fjöldi gesta úr 
öðrum bæjarfélögum skráðu sig og var þeim boðið uppá gistingu í 
Hópsskóla. 
Þó að aðalþáttur skólans hafi verið knattspyrnuþátturinn var 
félagslegi þátturinn ekki síðri. Boðið var uppá skemmtun í hópinu og 
íþróttahúsinu, sundlaugarpartý og alltaf eitthvað í gangi á milli æfinga 
og fyrirlestra.  
Þegar að farið er af stað í svona vinnu þurfa margir að koma að. 
Fjölmargir sjálfboðaliðar lögðu hönd á plóg og Bjarni Óla sá um að 
nóg væri að borða enda fullt fæði innifalið í mjög vægu gjaldi fyrir 
krakkana.  

Mitt fyrsta leiktímabil með Grindavík, sumarið 2002, byrjaði nokkuð brösuglega. Eftir 

17 stig af 21 mögulegu í sjö leikja spretti í seinni umferðinni, sem hámarkaðist í 1-5 sigri 

á Þór fyrir norðan, var þó ljóst að liðið hafði tryggt sér sæti í UEFA keppninni. Í leiknum 

á Akureyrarvelli kórónaði Grétar Hjartar frábært 13 marka tímabil sitt með sennilega 

einni flottustu þrennu íslenskrar knattspyrnusögu. Rétt er að geta þess að ásamt 

Grétari voru Scott Ramsay og Albert Sævars í stórum hlutverkum þetta árið, auk þess 

sem Helgi Jónas Guðfinnsson kom öllum á óvart með frábærri frammistöðu á miðjunni. 

Þessir ágætu félagar voru þó allir fjarri góðu gamni þegar við lögðum upp í 

Evrópukeppnina árið eftir. 

Mótherjarnir voru austurríska félagið Karnten, sem skartaði íslenska landsliðsmanninum Helga Kolviðssyni. Fyrri leikurinn, sem alltaf er á 

undan samkvæmt einum góðum, fór fram á heimavelli gestgjafanna í Klagenfurt. Man ég eftir að eftirvæntingin í hópnum dagana fyrir 

leikinn var mikil og að Bjarni Jóhanns undirbjó liðið af kostgæfni. Ef ég man rétt var byrjunarliðið þannig að heimaalinn unglingurinn 

Helgi Már hlaut mikla eldskírn í markinu, Kekic og Óli Bjarna voru hafsentar og Óðinn Árna og Gestur Gylfa í bakvörðunum. Eyþór Atli og 

Gummi Bjarna, báðir rétt um tvítugt, voru á miðsvæðinu ásamt þýska stálinu Mathias Jack og á köntunum Paul McShane og Óli Stefán. Á 

toppnum var svo Alfreð Jóhanns, sem hafði átt heldur betur líflega endurkomu í fótbolta árinu áður. Sannkölluð mannleg 

vítamínsprauta þar á ferð. 

Ég var á bekknum, sem var náttúrulega skandall ársins, ásamt unglambinu Steina Bjarna, fæddum í des. 1912. Á móti gríðarlegum aldri 

kom að hann varði einu sinni víti á móti Sovétríkjunum sem ætti að mínu mati sjálfkrafa að þýða ævilöng áskrift að fálkaorðunni. Þarna 

voru líka Sveinn Þór, Michael Jóns, Daníel Pálma, Ray og daninn „snjalli“ Jerry Brown, sem verður að viðurkennast að er sennilega allra 

lélegasti knattspyrnumaður sem ég hef á ævi minni séð. Man ég vel, og skal fúslega viðurkenna, hvað mér sveið það illilega þegar hann 

var settur inn á í þennan leik, á meðan ég sat sem fastast á bekknum! 

Rann upp í huga mér, þegar honum tókst reyndar sæmilega að 

skokka þarna inn á völlinn á 87.mín án þess að hrasa, þegar hann, 

sitjandi við tölvuna í Gula húsinu daginn fyrir leik á móti Þrótti fyrr 

um sumarið, kallaði íbygginn á mig: „Eysteinn! I think we will lose 

tomorrow“. Gaman að ganga með slíkum til orustu. 

Maður fann í öllum undirbúningi og í klefanum að samkenndin og 

krafturinn var svo sannarlega til staðar. Leikurinn var grjótharður og 

það rigndi hressilega á köflum. Þrátt fyrir að heimamenn væru 

töluvert meira í sókn en við, þá átti Grindavík virkilega flotta 

samleikskafla og baráttan og vinnusemin í mönnum var algjörlega til 

fyrirmyndar. Austurrískir áhorfendur voru nokkuð fjörlegir en læti 

þeirra voru við og við rifin í sundur af kjarnyrtum Íslendingi, neðarlega í stúkunni, móts við miðlínuna. Tjáði hann sig hástöfum og lýsti 

upplifun sinni á nánast öllu því sem gerðist á vellinum með stórkostlegum tilþrifum. Var þar enginn annar en Gauti Dagbjarts á ferð, og 

þurftu sessunautar hans, þeir Jónas Þórhalls og Gummi Páls, hvað eftir annað að ríghalda í hann og toga hann niður, til að koma í veg 

fyrir að hann réðist inn á völlinn þegar dómarinn slysaðist til að dæma svo mikið sem innkast fyrir heimamenn.  

Þrátt fyrir áðurnefnt fyrirmyndarframlag leikmanna komst Karnten í 2-0 og mátturinn virtist aðeins vera að renna úr okkur þegar við  

Mínutu frá því að mæta stórliði Feyenoord.  

Eysteinn Hauksson skrifar.  



fengum hornspyrnu, 5 mínútum fyrir leikslok. Eyþór skrúfaði hann inn og Óli Stefán dúkkaði 

upp á sínum uppáhaldsstað, fjærstönginni, sem Janko hafði nokkrum árum áður kennt 

honum að meta. Þar skallaði hann boltann beint í markið og það sló þögn á austurríska 

áhorfendur. Þeir 25 íslendingar sem voru á vellinum að leikmönnum meðtöldum fögnuðu 

hins vegar vel og innilega, mínus náttúrulega Helgi Kolviðs. Leikurinn var svo flautaður af 

skömmu síðar og ljóst að 1-0 sigur heima myndi duga okkur áfram í næstu umferð. 

Andrúmsloftið í klefanum eftir leik var kraftmikið þrátt fyrir tapið og skein úr mönnum 

hversu mikla gleði þeir höfðu af verkefninu og hversu ákveðnir menn voru í að klára dæmið 

á heimavelli. 

Í matarsamsæti á hótelinu eftir leikinn, man ég hvað Jónas vitnaði stoltur í símtal við Pétur 

Páls, sem hafði verið að horfa á leikinn í beinni, á austurrískri sjónvarpsstöð á Ölver, ásamt 

fjölmörgum Grindvíkingum: „Hann sagði að Grindavík hefði spilað svo vel að hefði engu líkara verið en að þarna ættust við tvö 

atvinnumannalið af meginlandinu“. 

Svo leið og beið og tveimur vikum síðar fór seinni leikurinn, sem er yfirleitt alltaf á eftir, fram í Grindavík í klassískum haustgarra og 

rigningu. Tvær breytingar voru á byrjunarliðinu, undirritaður og Ray Anthony komu inn í stað Alla og Eyþórs Atla. Þetta var gríðarlegur 

baráttuleikur og stuðningur áhorfenda var frábær. Í minningunni voru Austuríkismennirnir töluvert sterkari í uppspilinu og við ekki 

mjög líklegir til að skora markið sem við þurftum. Undir niðri blundaði þó alltaf í manni að á meðan við héldum hreinu, þá þyrfti bara 

eitt mark til. Því börðumst við vongóðir eins og ljón fyrir hverjum einasta bolta. Stemning og trú fengu svo máttuga innspýtingu þegar 

miðjumaður þeirra sá sér þann kost vænstan að klippa mig hressilega niður með báðum fótum og næla sér þannig í beint rautt spjald. 

Við bættum í baráttuna og svo gerðist það á 74. mínútu að við fengum aukaspyrnu lengst úti á kanti, rétt við hliðarlínuna og í raun alls 

ekki svo langt frá miðlínunni heldur. Ray stillti sér upp og sendi háan og kraftmikinn bolta upp í hliðarvindinn og viti menn, 

markvörðurinn misreiknaði spyrnuna algjörlega og knötturinn söng í nær-samskeytunum. Við leikmenn ásamt áhorfendum 

gjörsamlega trylltumst af gleði og sæti í næstu umferð var nú handan við hornið. Maður sá örvæntinguna í augum gestanna og 

hvernig þeir sukku dýpra og dýpra í hana með hverjum regndropanum sem dundi á þeim og hverjum boltanum sem þeir töpuðu út af 

vellinum eða til okkar, við mikinn fögnuð úr stúkunni. Við fengum færi til að bæta við, sem nýttust ekki en þegar hver einasti 

áhorfandi var farinn að blístra og kalla eftir lokaflautinu komst Karnten í sína síðustu sókn og eftir skot utan teigs, gerðist það sem 

enginn trúði. Boltinn lá í netinu. Nokkrum sekúndum síðar var flautað af, 1-1 var lokaniðurstaðan og draumurinn um að komast í aðra 

umferð var á bak og burt. Við horfðum flestir til himins eða lágum á vellinum eins og eftir óvænt högg í kviðinn á meðan liðsmenn 

Karnten fögnuðu lukku sinni óstjórnlega. Ekki var svekkelsið minna daginn eftir, þegar dregið var í næstu umferð og kom í ljós að 

Karnten, í stað okkar, myndi mæta Feyenoord frá Hollandi. 

Þrátt fyrir mikil vonbrigði var maður stoltur af liðinu og horfir í dag með mikilli gleði til minninganna um þessa leiki. Í liðinu voru hörku

-karakterar og gæðaleikmenn á ýmsum aldri, sem tóku á verkefninu eins og ellefu bræður og voru ótrúlega nálægt því að ná 

markmiðinu. Fimm uppaldir Grindvíkingar voru í byrjunarliðinu ásamt þeim Paul og Kela, sem báðir voru að spila sitt áttunda tímabil 

með Grindavík. Það er því alveg óhætt að segja að hjarta liðsins hafi slegið í takt við hjörtu stuðningsmanna. Í Mogganum daginn eftir 

lét Helgi Kolviðs hafa eftir sér að heppnin hefði svo sannarlega gengið þeim í lið og sagði það ljóst að enginn af liðsfélögum hans ætti 

hér eftir, eftir að segja brandara um íslenska knattspyrnu. 

Með kveðju úr eyjum 

Eysteinn Hauksson. 

Á næstu síðum er farið í upprifjun á blaðaumfjöllun á leikjum okkar í  
Intertoto keppninni og Evrópukeppni félagsliða árin 2001 og 2003. 

http://www.google.is/url?sa=i&rct=j&q=&esrc=s&source=images&cd=&cad=rja&uact=8&ved=0CAcQjRw&url=http%3A%2F%2Fen.wikipedia.org%2Fwiki%2FFile%3AFC_Karnten.png&ei=y39HVfKeHMH4UszegKgJ&bvm=bv.92291466,d.d2s&psig=AFQjCNFn7AYqeRJT_ukKOtruzEuPDQN9qQ&ust=1430835


Intertoto keppnin. 1. umferð. 

17. júní 2001 Grindavík - Vilash 1-0 

24. júní 2001 Vilash - Grindavík 1-2 

Intertoto keppnin. 1. umferð. 

17. júní 2001 Grindavík - Vilash 1-0 

24. júní 2001 Vilash - Grindavík 1-2 

Intertoto keppnin.  2. umferð. 

30. júní 2001 Basel - Grindavík 3-0 

8. júlí 2001 Grindavík - Basel 0-2 





Evrópukeppni félagsliða.  1. umferð. 

14. ágúst 2003 Karnten - Grindavík 3-0 

28. ágúst 2003 Grindavík - Basel 0-2 







Fyrsti leikur sumarsins hjá meistaraflokki karla. 

GRINDAVÍK - FJARÐABYGGÐ 

laugardaginn 9. maí klukkan 14:00  

á Grindavíkurvelli. 

Fyrsti leikur sumarsins hjá meistaraflokki kvenna. 

Borgunarbikar kvenna 

GRINDAVÍK - KEFLAVÍK eða TINDASTÓLL  

sunnudaginn 17. maí klukkan 16:00  

á Grindavíkurvelli. 

Sala árskorta fer fram í Gula húsinu hjá Hirti. 


